२०७० साल असोज १७ गते  बिहीबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. प्रधानमन्त्री तथा मन्त्रिपरिषद्को कार्यालय- पानामाको पानामा सिटीमा आयोजना हुने भ्रष्टाचार विरुद्ध संयुक्त राष्ट्रसंघीय महासन्धिको पक्ष राष्ट्रहरुको पाँचौं सेसनमा सहभागी हुन एक प्रतिनिधिमण्डल पठाउने ।      
2. अर्थ मन्त्रालय- सम्पत्ति शुद्धीकरण (मनि लाउण्डरिङ्ग) निवारण (सूचीकृत व्यक्ति, समूह वा संगठनको सम्पत्ति वा कोष रोक्का) नियमावली, २०७० लाई स्वीकृति दिने विषयको प्रस्ताव  – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
3. अर्थ मन्त्रालय- दक्षिण एसियाली उपक्षेत्रीय आर्थिक सहायता सडक सञ्जाल आयोजना कार्यान्वयनका लागि सम्झौता गर्दा ऋणबाट वैदेशिक भ्रमणमा नपठाउने सुनिश्चितता गरी एसियाली विकास बैंकको ऋण सहायता स्वीकार गर्ने ।  
4. उद्योग मन्त्रालय- हेटौडा सिमेण्ट उद्योग लिमिटेडको सञ्चालक समितिका अध्यक्ष श्री सुनिलकुमार झा र उदयपुर सिमेण्ट उद्योग लिमिटेडको सञ्चालक समितिका अध्यक्ष श्री शिवप्रसाद पटेलले आ-आफ्नो पदबाट दिनुभएको राजिनामा स्वीकृत गर्ने ।
5. उद्योग मन्त्रालय- औद्योगिक क्षेत्र व्यवस्थापन लिमिटेडको सञ्चालक समितिका अध्यक्ष श्री देवेन्द्र कुमार यादवको राजिनामा स्वीकृत गर्ने र सो समेतका रिक्त अध्यक्ष पदहरूमा मन्त्रालयले सह-सचिवस्तरका अधिकृतहरूलाई तोक्ने । 
6. कानुन, न्याय, संविधानसभा तथा संसदीय मामिला मन्त्रालय-  मेलमिलाप सम्बन्धी ऐन, २०६८ लागू गर्ने तथा मेलमिलाप सम्बन्धी नियमावली, २०७० को मस्यौदा स्वीकृत गर्ने विषयको प्रस्ताव  – मन्त्रिपरिषद्, विधेयक समितिमा छलफल गरी पेश गर्ने ।   
7. कानुन, न्याय, संविधानसभा तथा संसदीय मामिला मन्त्रालय- पारस्परिक कानुनी सहायता नियमावली, २०७० को मस्यौदा स्वीकृत गर्ने विषयको प्रस्ताव  – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
8. गृह मन्त्रालय- Columbia को Cartagena मा हुने INTERPOL को ८२ ‍औं महासभामा नेपाल प्रहरी र सशस्त्र प्रहरी बलका प्रहरी महानिरीक्षकहरू सहभागी हुने ।  
9. परराष्ट्र मन्त्रालय- सम्माननीय राष्ट्रपतिको स्वास्थ्योपचारको क्रममा जापानका बस्नु परेको पूर्व स्वीकृत अवधिभन्दा थप ४ दिन समर्थन गर्ने र थप खर्च निकासा गर्ने ।
10. परराष्ट्र मन्त्रालय- जनवादी गणतन्त्र चीनका State Councilor H.E. Mr. Yang Jiechi को नेपाल भ्रमणमा लागेको खर्च निकासा गर्ने ।  
11. भूमिसुधार तथा व्यवस्था मन्त्रालय- श्री नमोबुद्ध वौद्ध धर्म ध्यान तथा शिक्षण केन्द्र, ठाङगु टासी छोयलिङ्ग गुम्बा बौद्ध, काठमाण्डौको दानपत्रको लिखत पारित गर्दा लाग्ने रजिष्ट्रेशन दस्तुर छूट दिने विषयको प्रस्ताव  – मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  
12. भौतिक पूर्वाधार तथा यातायात मन्त्रालय- बैंककमा हुने Forum of Asian Ministers of Transport विषयक कार्यक्रममा भौतिक पूर्वाधार तथा यातायातमन्त्री छविराज पन्तको नेतृत्वमा भाग लिने।  
13. रक्षा मन्त्रालय- सचिव श्री आत्माराम पाण्डेको नेतृत्वमा चीनको वेइजिङ्गमा सञ्चालन हुने Defense/Security Seminar मा सहभागी हुन एक प्रतिनिधि मण्डल पठाउने । 
14. रक्षा मन्त्रालय- नेपाली सेनाका प्रधान सेनापतिलाई 16th Chief of Defense (CHOD) Conference मा सहभागी हुन पठाउने ।
15. वन तथा भू-संरक्षण मन्त्रालय- नेपाल वन सेवा, राजपत्रांकित द्वितीय श्रेणीमा कार्यरत श्री श्यामलाल शर्मा सापकोटालाई निजामती सेवा ऐन, २०४९ को २०क(१) बमोजिम मिति २०७०।७।१२ देखि लागू हुने गरी नेपाल वन सेवा, स्वायल एण्ड वाटर कञ्जरभेशन समूहको राजपत्रांकित प्रथम श्रेणीको पदमा बढुवा नियुक्ति गर्ने । 
16. वन तथा भू-संरक्षण मन्त्रालय- एशिया प्यासेफिक फरेष्ट्री कमिसन (APFC) को २५ औं बैठकमा सहभागी हुन चार सदस्यीय टोलीको नेतृत्व गरी भाग लिन सचिव डा. गणेशराज जोशीलाई  स्वीकृति दिने । 
17. सङ्घीय मामिला तथा स्थानीय विकास मन्त्रालय- वातावरणमैत्री  स्थानीय  शासनको  खाका, २०७०  स्वीकृति विषयको प्रस्ताव  – मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने ।    
18. सङ्घीय मामिला तथा स्थानीय विकास मन्त्रालय- राष्ट्रिय दलित आयोगका सदस्यहरूको राजिनामा स्वीकृत गर्ने।  
19. सहरी विकास मन्त्रालय- राष्ट्रिय आवास कम्पनी लि.का. अध्यक्ष विनय कुमार कर्णले सञ्चालक समितिको अध्यक्ष पदबाट दिएको राजिनामा स्वीकृत गर्ने ।
20. सहरी विकास मन्त्रालय- नेपाल खानेपानी संस्थानका अध्यक्ष श्री जितेन्द्र सिंहले अध्यक्ष पदबाट दिएको राजिनामा स्वीकृत गर्ने । 
21. सामान्य प्रशासन मन्त्रालय- जि.वि.स.को कार्यालय, ललितपुरमा कार्यरत ना.सु. (गा.वि.स.सचिव) तिलकराम बोहराकी श्रीमती तिर्सना बोहरालाई क्यान्सरसम्बन्धी रोगको उपचार गर्न थप आर्थिक सहायता स्वरुप रु. ५७,१६३/- थप आर्थिक सहायता दिने । 
22. सामान्य प्रशासन मन्त्रालय- जिल्ला सरकारी वकील कार्यालय, कालिकोटमा कार्यरत जिल्ला न्यायाधिवक्ता श्री कुल प्रसाद पाण्डेकी श्रीमती खिमा पाण्डेलाई मुटु सम्बन्धी रोगको उपचार गर्न थप आर्थिक सहायता स्वरुप रु. ५,००,०००/- थप आर्थिक सहायता दिने । 
23. सिंचाइ मन्त्रालय- सप्तकोशी डुबान/कटानसम्बन्धी समस्या समाधान सुझाव समिति, सुनसरीको लागि चालु आ.‌व. ०७०/७१ को म्याद थप भएको अवधि २०७० पौष मसान्त सम्मको लागि म्याद थप नगर्ने गरी रू. ३३,५७,६२२।–  निकासा स्वीकृत गर्ने ।
24. सूचना तथा सञ्चार मन्त्रालय- राष्ट्रिय सूचना आयोगका सचिव  श्रीराम पन्तले भारतमा हुने Improving the Implementation of Right to Information in Nepal बिषयक अन्तरक्रिया कार्यक्रममा भाग लिने । 
25. सूचना तथा सञ्चार मन्त्रालय- नेपाल दूरसञ्चार कम्पनी लि. (नेपाल टेलिकम) मा रणनीतिक साझेदार भित्र्याउने प्रक्रिया अगाडि बढाउन सैद्धान्तिक स्वीकृति दिने ।
26. सूचना तथा सञ्चार मन्त्रालय- अष्ट्रेलियामा आयोजना हुने The 3rd APT Preparatory Meeting for WTDC-14 and the 2nd APT Preparatory Meeting for PP-14 मा सचिव ध्रुबप्रसाद शर्मालाई भाग लिन स्वीकृति दिने । 
27. उपराष्ट्रपतिको कार्यालयका राजपत्राङ्कित विशिष्ट श्रेणीका सचिव हरिराम कोइराला उमेरको हदको कारणबाट मिति २०७०।६।१७ देखि अनिवार्य अवकास प्राप्त गर्नुहुने भएकोले उहाँले नेपाल सरकारको निजामती सेवाका विभिन्न ओहदामा रही हालसम्म गर्नुभएको सेवाका निमित्त धन्यवाद दिँदै उहाँको सेवानिवृत्त जीवन सुखमय रहोस् भन्ने कामना गर्ने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७० साल असोज १० गते  बिहीबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

28. अर्थ मन्त्रालय- फ्रान्सको पेरीसमा सञ्चालन हुने Financial Action Task Force (FATF)  को Plenary बैठकमा भाग लिन सचिव श्री शान्तराज सुवेदी र सचिव श्री भेषराज शर्मासमेत रहेको एक प्रतिनिधि मण्डललाई पठाउने ।  
29. उद्योग मन्त्रालय- नयाँ नियुक्ति नगर्ने, विगत देखि नै कार्यरतहरूलाई निरन्तरता दिने गरी आर्थिक वर्ष २०७०।०७१ को लागि विकास आयोजनाको अस्थायी दरवन्दी सृजना गर्ने । 
30. ऊर्जा मन्त्रालय- नेपाल विद्युत् प्राधिकरणको सञ्चालक समितिको अध्यक्ष मनोनयन गर्ने ।  
31. कानुन, न्याय, संविधानसभा तथा संसदीय मामिला मन्त्रालय- स्व. सूर्यप्रसाद पोखरेलको परिवारलाई आर्थिक सहायता उपलब्ध गराउने ।
32. कृषि विकास मन्त्रालय- जिल्ला कृषि विकास कार्यालय, अछाम र कैलालीको जम्मा बेरुजु रु. अन्ठाउन्न लाख बत्तिस हजार एक सय चालिस र पैसा पैंतिस बेरुजु मिन्हा गर्ने।
33. परराष्ट्र मन्त्रालय- निर्वाचन पर्यवेक्षण सम्बन्धमा यूरोपियन यूनियन र नेपाल सरकार बीच हुने समझदारी पत्रमा (MOU) हस्ताक्षर गर्ने ।
34. परराष्ट्र मन्त्रालय– दक्षिण एशियाली क्षेत्रीय सहयोग संगठन (सार्क) को महासचिव पदको लागि परराष्ट्र सचिव अर्जुनबहादुर थापाको नाम प्रस्ताव गर्ने ।
35. परराष्ट्र मन्त्रालय- स्टेट अफ कतारका लागि नेपाली राजदूत डा. मायाकुमारी शर्मालाई राजदूत पदको जिम्मेवारीबाट मुक्त गरी नेपाल फर्काउने ।
36. भूमिसुधार तथा व्यवस्था मन्त्रालय- दुर्घटनामा परेका मृतक विवेक थापाको हकवालालाई काज किरीया वापत रु. ५ लाख र मोटरसाईकल चालक घाइते बरुण पोखरेललाई उपचार खर्च वापत रु. ५ लाख पाउने गरी जम्मा रु. १० लाख  आर्थिक सहायता उपलव्ध गराउने । 
37. भूमिसुधार तथा व्यवस्था मन्त्रालय– गुठी संस्थानका अध्यक्ष श्री पञ्चलाल महर्जनलाई उक्त संस्थानको प्रशासक समेतको काम कारवाही गर्ने जिम्मेवारी तोक्ने ।
38. भौतिक पूर्वाधार तथा यातायात मन्त्रालय- १२ ‑ १३ कार्तिक, २०७० मा सिंगापुरमा हुने "South Asia Subregional Economic Cooperation (SASEC) - Trade Facilitation and Transport Working Group Meeting" मा सचिव तुलसि प्रसाद सिटौलाको नेतृत्वमा भाग लिने । 
39. भौतिक पूर्वाधार तथा यातायात मन्त्रालय- राजपत्रांकित अधिकृत स्तरको अस्थायी दरवन्दी सिर्जना गर्ने ।
40. वन तथा भू-संरक्षण मन्त्रालय- विस्केक शहरमा आयोजना हुने बिश्व हिउँ चितुवा संरक्षण मञ्चमा नेपाली प्रतिनिधि मण्डलको नेतृत्व गरी माननीय वन तथा भू–संरक्षण मन्त्री टेक वहादुर थापा घर्तीलाई भागलिन स्वीकृति दिने ।
41. वाणिज्य तथा आपूर्ति मन्त्रालय- नेपाल आयल निगम लिमिटेडलाई कर्मचारी सञ्चय कोष र नागरिक लगानी कोषवाट एक एक अर्ब गरी जम्मा दुई अर्ब ऋणको लागि जमानी बस्न अर्थ मन्त्रालयलाई स्वीकृति दिने । जमानतका लागि आवश्यक शर्तहरू अर्थ मन्त्रालयले तोक्ने । 
42. शान्ति तथा पुनर्निर्माण मन्त्रालय– मृतक कृष्णप्रसाद अधिकारीको हकदारलाई हाललाई जम्मा रु. दश लाख सहयोग उपलब्ध गराउने ।
43. श्रम तथा रोजगार मन्त्रालय- वैदेशिक रोजगारमा जाने कामदारको श्रम स्वीकृति प्रक्रियालाई सरलीकरण गर्ने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।  
44. श्रम तथा रोजगार मन्त्रालय- UN High Level Dialogue on Migration and Development कार्यक्रममा सचिव सहभागिता हुने ।
45. श्रम तथा रोजगार मन्त्रालय– माननीय मन्त्री हरिप्रसाद न्यौपानेलाई ब्राजिलको ब्रासिलियामा आयोजना हुने तेस्रो अन्तर्राष्ट्रिय बालश्रम सम्मेलनमा सहभागी हुँदा भ्रमण खर्च नियमावली, २०६४ बमोजिमको रकम उपलब्ध गराउने ।
46. सङ्घीय मामिला तथा स्थानीय विकास मन्त्रालय- पिछडिएको समुदाय उत्थान विकास समितिका उपाध्यक्ष श्री भरतप्रसाद महतोको राजिनामा मिति २०७०।६।३ गतेदेखि लागू हुने गरी स्वीकृत गर्ने ।
47. सामान्य प्रशासन मन्त्रालय - सहसचिव श्री बालकृष्ण घिमिरेलाई संस्कृति पर्यटन तथा नागरिक उड्डयन मन्त्रालयबाट सामान्य प्रशासन मन्त्रालय वा अन्तर्गतको रिक्त सहसचिव पदमा सरुवा गर्ने । 
48. सामान्य प्रशासन मन्त्रालय- नेपाल प्रशासन सेवा लेखा समूहका राजपत्रांकित द्वितीय श्रेणीका निर्देशक श्री बच्चुराम नेपाललाई निजामती सेवा ऐन, २०४९ (संशोधन सहित) को दफा २०क.(१) बमोजिम नेपाल प्रशासन सेवाको राजपत्रांकित प्रथम श्रेणीको सहसचिव पदमा मिति २०७०/०६/१८ देखि लागू हुनेगरी बढुवा नियुक्ति दिई सोही ऐनको दफा ३३(३)  बमोजिम अवकाश दिने । 
49. सामान्य प्रशासन मन्त्रालय- जापानमा आयोजना हुने EROPA को साधारणसभा तथा सेमिनारमा सचिव श्री दुर्गानिधि शर्माको  नेतृत्वमा भाग लिन प्रतिनिधिमण्डल पठाउने ।
50. सामान्य प्रशासन मन्त्रालय- राजपत्रांकित प्रथम श्रेणीका सहसचिवहरू श्री ध्रुवप्रसाद ढकालसमेतको सरूवा गर्ने ।
51. स्वास्थ्य तथा जनसङ्ख्या मन्त्रालय- डा.कृष्णप्रसाद पौडेललाई बढुवा नियुक्ति गर्ने गर्ने ।
द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७० साल असोज ७ गते  सोमबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

52. प्रधानमन्त्री तथा मन्त्रिपरिषद्को कार्यालय- नेपालको अन्तरिम संविधान, २०६३ को धारा १५८ बमोजिम आदेश जारी गर्न सम्माननीय राष्ट्रपतिसमक्ष सिफारिस गर्ने ।
२०७० साल असोज ४ गते  शुक्रबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

53. नेपाली-जनताले आफ्नो लागि आफै संविधान बनाउनका लागि स्वतन्त्र, भयमुक्त र विश्वसनीय वातावरणमा संविधान सभाको निर्वाचनमा सहभागी हुन पाउने आधारभूत अधिकारलाई सुनिश्चित गर्न सम्वत् २०७० साल मंसीर ४ गते संविधान सभाको अर्को निर्वाचन हुन गइरहेको कुरा सर्व विदितै छ । आसन्न संविधान सभाको निर्वाचनलाई स्वतन्त्र, निस्पक्ष, भयरहित र विश्वसनीय ढंगबाट सम्पन्न गराउन नेपाल सरकार प्रतिबद्ध रहेको छ । यसका लागि  सरकारले गर्नुपर्ने सम्पूर्ण तयारी पूरा गर्दै आएको छ ।
 लोकतान्त्रिक व्यवस्थाको सुदृढीकरणका लागि निर्वाचन अपरिहार्य भएको कुरामा दुइमत हुन सक्दैन । निर्वाचनबाट मात्र मुलुकले राजनैतिक निकाश पाउने हुँदा संविधानसभाको निर्वाचनमा मुलुकका बढी भन्दा बढी दलहरुको सहभागिता होस् भन्ने नेपाल सरकारको अपेक्षा छ । तथापि, अझै पनि केही राजनैतिक दलले निर्वाचनको प्रक्रियामा विमति जनाएको विषयलाई नेपाल सरकारले गंभीरताका साथ लिएको छ । तदनुरुप नै नेपाल सरकारले मुलुकका सबै राजनैतिक दललाई निर्वाचनमा सहभागी गराउन भगीरथ प्रयत्न गरिरहेको छ । निर्वाचनबाट नै मुलुकको सबै समस्याको समाधान हुने र नेपाली जनताले अपेक्षा गरेको नयाँ संविधान निर्माणको ढोका खुल्ने हुदाँ उपलब्ध अवसरलाई सदुपयोग गरी आसन्न संविधानसभाको निर्वाचन प्रक्रियामा सहभागी हुन नेपाल सरकार सबै राजनैतिक दलहरूलाई हार्दिक आहृवान गर्दछ ।
54. प्रधानमन्त्री तथा मन्त्रिपरिषद्को कार्यालय- सूचनाको हक सम्बन्धी प्रावधानहरुको कार्यान्वयन प्रभावकारी बनाउन केन्द्रीय समन्वय इकाइ र सूचनाको हकको कार्यान्वयन अनुगमन इकाइ स्थापना गर्ने र कार्यान्वयन अनुगमन इकाइको कार्यक्षेत्र (TOR) स्वीकृत गर्ने ।
55. प्रधानमन्त्री तथा मन्त्रिपरिषद्को कार्यालय- प्रहरी अधिकृत कर्मचारीउपर भएको विभागीय कारबाहीका निर्णयहरु उपर परेका पुनराबेदनपत्रहरुको सम्वन्धमा प्रस्तावमा लेखिए बमोजिम गर्ने । 
56. प्रधानमन्त्री तथा मन्त्रिपरिषद्को कार्यालय- यातना बिरुद्दको संयुक्त राष्ट्रसंघीय समिति (UN Committe against Torture) को सदस्यमा नेपालको तर्फबाट उम्मेदवारी दिन नेपाल सरकार, मन्त्रिपरिषद्को मिति २०७०।२।१६ को निर्णय अनुसार मनोनयन हुनुभएका डा. भोगेन्द्र शर्माको पक्षमा समर्थन जुटाउनका लागि बिदेशस्थित नेपाली नियोगहरुले भेटघाट, बैठक तथा अन्य सान्दर्भिक कार्यक्रम गर्न रु. दश लाख उपलब्ध गराउने ।
57. प्रधानमन्त्री तथा मन्त्रिपरिषद्को कार्यालय- श्रीलंकाको कोलोम्बोमा आगामी मिति २०७० मङ्‍सिर २७ देखि ऐ. २९ सम्म आयोजना हुने सार्क सदस्य राष्ट्रहरूका लोक सेवा  आयोगको प्रमुखहरूको तेश्रो बैठकमा नेपालको तर्फबाट भाग लिन लोक सेवा आयोगका अध्यक्ष श्री कयोदेवी यमी र सदस्य श्री राजेन्द्रप्रसाद साहलाई भागलिन पठाउने। 
58. प्रधानमन्त्री तथा मन्त्रिपरिषद्को कार्यालय- जापानको टोकियोमा मिति २०७० असोज २८ गतेदेखि कात्तिक २ गतेसम्म सञ्चालन हुने EROPA ले आयोजना गर्ने 24th General assembly and Conference On Enhancing The Quality Of Government: Government, Governability and Governance विषयक सम्मेलनमा लोकसेवा आयोगका सदस्यद्वय श्री टिकादत्त निरौला र श्री राजेन्द्रप्रसाद साहलाई भाग लिन पठाउने । 
59. प्रधानमन्त्री तथा मन्त्रिपरिषद्को कार्यालय- निजामति कर्मचारीको समान पदको न्यूनतम तलव स्केल बरावरको पारिश्रमिक पाउने गरी निजामति कर्मचारीका लागि सम्बन्धित पदमा उम्मेदवार हुन योग्य व्यक्तिलाई पदाधिकारी आफैले नियुक्त गर्न सक्ने गरी अख्तियार दुरुपयोग अनुसन्धान आयोगका प्रमुख आयुक्त र आयुक्तलाई देहायको जनशक्ति सुविधा उपलव्ध गराउनेः
क) प्रमुख आयुक्तको लागि

शाखा अधिकृत वा सो सरह 
- १ (एक) जना

नायव सुव्वा वा सो सरह 
- १ (एक) जना

कार्यालय सहयोगी (श्रेणी विहीन) 
- २ (दुर्इ) जना
ख) आयुक्तको लागि

नायव सुव्वा वा सो सरह 
- १ (एक) जना
कार्यालय सहयोगी (श्रेणी विहीन) 
- १ (एक) जना
प्रमुख आयुक्त र आयुक्त आफ्नो पदबाट अवकाश भएको बढीमा १५ दिनसम्म कायम रहने र नेपाल राजपत्रमा सूचना प्रकाशित गर्ने । निर्वाचन आयोगको सहमति प्राप्त भएपछि कार्यान्वयन गर्ने । 
60. प्रधानमन्त्री तथा मन्त्रिपरिषद्को कार्यालय- मिति २०७० असोज २३ देखि २५ गते सम्म संयुक्त राष्ट्रसंघको कार्यालय न्यूयोर्कमा Mainstreaming Sustainable Development into National Development Strategies विषयक क्षमता विकास कार्यशालामा सहभागी हुन राष्ट्रिय योजना आयोगका सदय—सचिव युवराज भुसाललाई पठाउने ।  
61. अर्थ मन्त्रालय- कोपेनहेगन जलवायु वित्तीय सहयोग बैठक मा भाग लिन अर्थमन्त्री र सहसचिव अन्तर्राष्ट्रिय आर्थिक सहायता समन्वय महाशाखा रहेको प्रतिनिधिमण्डल पठाउने विषयको प्रस्ताव – यसमा केही नगर्ने ।
62. अर्थ मन्त्रालय- महालेखा नियन्त्रक श्री सुमन प्रसाद शर्मालार्इ मित्रराष्ट्र रसियाको भ्रमणमा पठाउने । 
63. कानुन, न्याय, संविधानसभा तथा संसदीयमामिला मन्त्रालय- नेपाल न्याय सेवा राजपत्रांकित द्वितीय श्रेणीका अधिकृतहरुलाई मिति २०७०।५।५ देखि जेष्ठता कायम हुने गरी सोही सेवा, समूहको राजपत्रांकित प्रथम श्रेणीको पदमा बढुवा गरी पदस्थापन गर्ने । 
64. कानुन, न्याय, संविधानसभा तथा संसदीयमामिला मन्त्रालय– निर्वाचन आयोगको सहमति प्राप्त भएपछि कार्यान्वयन गर्ने गरी भूपेन्द्रप्रसाद पौडेलसमेतलाई सरूवा गर्ने ।
65. कृषि विकास मन्त्रालय- राष्ट्रिय बीउ बिजन कम्पनी लिमिटेडको सञ्चालक समितिको अध्यक्षको राजिनामा स्वीकृत गर्ने ।
66. गृह मन्त्रालय- निजी सुरक्षा व्यवसायलार्इ नियमित र व्यवस्थित गर्ने सम्बन्धमा बनेको अध्यादेश, २०७० जारी गर्ने विषयको प्रस्ताव – मन्त्रिपरिषद्, विधेयक समितिमा छलफल गरी पेश गर्ने ।   
67. गृह मन्त्रालय- क्षेत्रीय कारागार निर्माण गर्न जग्गाको भोगाधिकार उपलव्ध गराउने गर्ने ।
68. गृह मन्त्रालय- सशस्त्र प्रहरी बल लेखा समूह (गठन, नियुक्ति र बढुवा) नियमावली, २०७० जारी गर्ने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
69. भूमिसुधार तथा व्यवस्था मन्त्रालय- द द्बारिकाज हिमालयन सांग्रिला भिलेज रिसोर्ट प्रा.लि. धुलिखेललाई तोकिएको शर्तमा पुनर्विचार गर्ने विषयको प्रस्ताव – घर जग्गा धितो राख्ने सम्बन्धमा "हदवन्दी भन्दा बढी जग्गा राख्न छुट दिने सम्बन्धमा मन्त्रिपरिषद्‍बाट जारी भएको आदेश, २०६८ को दफा ४" बमोजिम गर्ने । उल्लिखित आदेशलाई भूमिसुधार तथा व्यवस्था मन्त्रालयले समयसापेक्ष पुनरावलोकन गरी यथाशीघ्र पेश गर्ने ।
70. भौतिक पूर्वाधार तथा यातायात मन्त्रालय- रेल्वे सम्बन्धी नियमावली २०७० स्वीकृत गरी रेल विभाग खारेज गर्ने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
71. युवा तथा खेलकुद मन्त्रालय- सन् २०१३ मा आयोजना भएका कराँते, तेक्वान्दो र ट्राइएथलन खेलका विभिन्न अन्तर्राष्ट्रिय प्रतियोगिताहरूमा पदक प्राप्त गर्ने जम्मा ३० जना खेलाडिहरुलाई नगद पुरस्कार प्रदान गर्न अर्थ मन्त्रालयले युवा तथा खेलकुद मन्त्रालयलार्इ रकम रू.४४,३०,०००।– (अक्षेरेपी चवालिस लाख तीस हजार मात्र) निकासा दिने । 
72. रक्षा मन्त्रालय- नेपाली सेनाको प्रधान सेनापति महारथी श्री गौरव शम्शेर ज.व.रा. को नेतृत्वमा एक भ्रमणदललाई भारत भ्रमणमा पठाउने । 
73. रक्षा मन्त्रालय- २०७० साल मङ्‌सिर ४ गते हुने संविधानसभाको निर्वाचन स्वतन्त्र, निष्पक्ष र भयरहित वातावरणमा सम्पन्न गर्न संविधानसभा सदस्य निर्वाचन एकीकृत सुरक्षा योजना, २०७० मा व्यवस्था भएअनुसार सुरक्षा निकायहरू एकीकृत तथा समन्वयात्मक रूपमा परिचालन गर्न नेपाली सेना परिचालनका लागि राष्ट्रिय सुरक्षा परिषद्को मिति २०७० असोज १ गते बसेको बैठकबाट भएको देहायबमोजिमको निर्णयहरू कार्यान्वयका लागि नेपालको अन्तरिम संविधान, २०६३ को धारा १४४ को उपधारा -३ बमोजिम नेपाली सेना परिचालन गर्ने स्वीकृतिका लागि सम्माननीय राष्ट्रपतिसमक्ष सिफारिस गर्ने ।
74. विज्ञान, प्रविधि तथा वातावरण मन्त्रालय- थाईल्याण्डको बैंककमा आयोजना हुने ‍Twenty Fourth and Twenty Fifth Meeting of the Parties of Montreal Protocol मा सचिव डा. सोमलाल सुवेदीले भाग लिने। 
75. विज्ञान, प्रविधि तथा वातावरण मन्त्रालय- सम्मेलनमा भाग लिने विषयको प्रस्ताव – मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   
76. विज्ञान, प्रविधि तथा वातावरण मन्त्रालय– मन्त्रीको नेतृत्वमा बैठकमा सहभागी हुने ।
77. शिक्षा मन्त्रालय- चीनको सेन्जेनमा २०७० मंसिर ११ गतेदेखि १३ गतेसम्म  आयोजना हुने "शिक्षामा सूचना, संचार तथा प्रविधि विषयक एशिया-प्रशान्त क्षेत्र मन्त्रिस्तरीय फोरम, २०१३ " मा सहभागी हुन माननीय शिक्षामन्त्रीज्यूलाई पठाउने । 
78. श्रम तथा रोजगार मन्त्रालय- श्रीलंकाको कोलम्बोमा आयोजना हुने Regional Dialogue on Standard Employment Contract for Migrant Domestic Workers कार्यक्रममा सचिव श्री सुरेश मान श्रेष्ठ र वैदेशिक रोजगार विभागका महानिर्देशक श्री विनोद के.सी.ले भाग लिने ।  
79. संस्कृति, पर्यटन तथा नागरिक उड्डयन मन्त्रालय- निर्वाचन आयोगबाट प्राप्त सहमति बमोजिम पर्यटन पूर्वाधार विकास आयोजनाका लागि अस्थायी दरबन्दी सिर्जना गर्ने ।  
80. सहरी विकास मन्त्रालय- हाइलेभल राउण्ड टेवल डिस्कसन अन सस्टेनेवल हाउजीङ्ग विषयकको वैठकमा का सचिवले भाग लिने ।
81. सामान्य प्रशासन मन्त्रालय- व्यवस्थापन परीक्षण वार्षिक प्रतिवेदन, २०६९/०७० विषयको प्रस्ताव – मन्त्रिपरिषद्, प्रशासन समितिमा छलफल गरी समितिको निर्णयबमोजिम गर्ने ।  
82. सामान्य प्रशासन मन्त्रालय- यातायात व्यवस्था कार्यालय, नारायणीमा कार्यरत शाखा अधिकृत श्री होमनाथ खतिवडालाई क्यान्सर सम्बन्धी रोगको उपचार गर्न थप आर्थिक सहायता स्वरुप रू. ४,५५,२१६।- र पुनरावेदन सरकारी वकील कार्यालय, जनकपुरमा कार्यरत ना.सु. श्री मित्र प्रसाद पौडेललाई क्यान्सर सम्बन्धी रोगको उपचार गर्न थप आर्थिक सहायता स्वरुप रु. ५,००,०००/-  थप आर्थिक सहायता दिने । 
83. सूचना तथा सञ्चार मन्त्रालय-–1st Intertnational ICT Conference and Exhibition मा पाकिस्तानका लागि आवासीय नेपाली राजदूतले भाग लिने ।
84. वीर अस्पतालका नूरो सर्जन डा. निलमकुमार खड्काको संयोजकमा गठित समितिले जनआन्दोलन 2062/063 का घाइते मुकेश कायस्थको स्वास्थ्य अवस्थाको विस्तृत चेकजाँच गरी निजको थप उपचारका लागि नेपाल सरकारलाई बुझाएको प्रतिवेदन मन्त्रिपरिषद्को बैठकमा जानकारी भयो ।

द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
